
ಸ್ಕಂದಃ (ಉವಾಚ) .

ಭಕ್ತಾಃ ಸರ್ವೇ ಶಿವಂ ಧ್ಯಾತ್ವಾ ಕಲಾವೇವಂ ಭವಂತಿ ಹಿ .

ಶಿವಭಕ್ತಾನ್ ಸಮುದ್ವೀಕ್ಷ್ಯ ಶಿವಭಾವಾನುಚಿಂತಕಾನ್ .. 32..

ನೀಚಾ ಅಪಿ ಶಿವೇ ಭಕ್ತಾ ಭವಂತ್ಯೇವಂ ಹಿ ಶೈಲಜೇ .

ಕರ್ಮಣಾ ಮನಸಾ ವಾಚಾ ಸರ್ವಭಾವೇನ ಶಂಕರಂ .. 33..

ಯೇ ಪ್ರಪನ್ನಾ ಮಹಾದೇವಂ ತೇ ಭವಂತಿ ಗಣೇಶ್ವರಾಃ .
ಚರಣಂ ಕರುಣಾಂಭೋಧೇರ್ಮಮಯೇ ಶರಣಂ ಗತಾಃ .. 34..
ನೈವಾಪ್ತಜನನಾಸ್ತೇಽಮೀ ಪರಿಚ್ಛೇದ್ಯಾಃ ಕಥಂ ಪರೈಃ .
ಲೋಕಾನಾಲೋಕಯಂತೋಽಪಿ ನಿಲಯಾಯ ಲಯಂಮಮ .. 35..

ನಿಃಸೀಮಮಹಿಮಾನಸ್ತೇ ವರ್ಣನೀಯಾಃ ಕಥಂ ಪರೈಃ .
ಸ್ಮರಂತಿ ಚ ಸ್ಮರಾರಾತೇಃ ಸದಾ ಪದಸರೋರುಹಂ .. 36..

ಮತ್ಸ್ತುತೌ ಗದ್ಗದತರಹರ್ಷಬಾಷ್ಪಪರಿಪ್ಲುತಾಃ .
ನೇತ್ರಾಂಬುನಿರ್ಝರಾಸೇಕ ಪುಲಕಾಂಕುರಭೂಷಣಾಃ .. 37..
ನಾದಾಂತರೂಪೇ ಹೃದಯಾಂಬುಜಸ್ಥೇ
ಶಿವೇ ಪರಂಜ್ಯೋತಿಷಿ ಚಿಂತ್ಯರೂಪೇ .

ವಿನ್ಯಸ್ಯ ಚಿತ್ತಂ ವಿರತಾನ್ಯಕಾಮಾ
ಕಾಮಾರಿಧಾಮೈಕಗತಾ ಭವಂತಿ .. 38..

ವಿನ್ಯಸ್ಯತಾಂ ಚಿತ್ತಮುಮಾಸಹಾಯೇ
ಯೇ ಭಕ್ತಮಾಹಾತ್ಮ್ಯಮಿದಂ ಮಹಾರ್ಥಂ .

ದಧಂತಿ ಚಿತ್ತೇ ಸತತಂ ನರೋ ಯಃ
ಪರಾತ್ಪರಂ ಶೈವಪದಂ ಪ್ರಪದ್ಯತೇ .. 39..

ತ್ರಿಷಷ್ಟಿಭಕ್ತಾಃ ಶಿಪಿವಿಷ್ಟನಿಷ್ಠಾಃ
ಕನಿಷ್ಠವರ್ಣಾ ಅಪಿ ತೇ ವಿಶಿಷ್ಟಾಃ .
ಇಷ್ಟಃ ಶಿವಸ್ಯಾಬ್ಜಪದೈಕಭಕ್ತಿ-
ನಿಷ್ಠಾ ಹಿ ಕಷ್ಟಾನಪಿ ನಾಶಯಂತಿ .. 40..

1



ಸ್ಕಂದಪ್ರೋಕ್ತಂ ಶಿವಶರಣಾಗತ್ಯುಪದೇಶಂ

ಸಂಸಾರಾಬ್ಧೌ ವಿಷಮವಿಷಯಾಗಾಧಬಾಧೈಕಗರ್ತೇ
ಜನ್ಮಾವೃತ್ತ್ಯೈವ ಮರ್ತ್ಯಾ ಮರಣಭಯಮಹಾವಾತ್ಯಯಾ ಶುಷ್ಕಪರ್ಣಾಃ .
ವ್ಯಾವೃತ್ತೇವ ಪ್ರಭವತಿ ಶಿವೇ ಮಾನವಾ ಭಾರತೇಽಸ್ಮಿನ್
ಕಾಮಕ್ರೋಧಾಭಿಲೋಭೋನ್ಮದಮೃದಿತಮಹಾನಕ್ರವಕ್ತ್ರಾಂತರಾಲೇ .. 44..

ನವಗ್ರಹಾವಗ್ರಹವಿಗ್ರಹಾರ್ತಿ-
ಜನ್ಯಂ ಭಯಂ ನೈವ ಶಿವೇಽದ್ರಿಕನ್ಯೇ .

ಮಾಮುಗ್ರಮೀಶಂ ಶರಣಂ ಪ್ರಪನ್ನಾ
ನೈವೇಂದ್ರಿಯಗ್ರಾಮಪರಾ ಭವಂತಿ .. 45..

.. ಇತಿ ಶಿವರಹಸ್ಯಾಂತರ್ಗತೇ ಸ್ಕಂದಪ್ರೋಕ್ತಂ ಶಿವಶರಣಾಗತ್ಯುಪದೇಶಂ
ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ . ಸದಾಶಿವಾಖ್ಯಃ ನವಮಾಂಶಃ . ಅಧ್ಯಾಯಃ 65 .

ವಾವೃತ್ತಶ್ಲೋಕಾಃ ..
- .. shrIshivarahasyam . sadAshivAkhyaH navamAMshaH . adhyAyaH 65 .

vAvRRittashlokAH ..

Proofread by Ruma Dewan

Skandaproktam Shivasharanagatyupadesham

pdf was typeset on July 14, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

